
ຂໍ້ມູນເພີ້ມຕື່ມ: www.facebook.com/laofarmernetwork/videos/826322830877264

ຂໍ້ມູນທົ່ວໄປ:
ຊື່ກຸ່ມ: ສະຫະກອນກະສິກຳບ້ານແຈ້ງ 
ຜູ້ຕິດຕໍ່: ທ່ານ ຄຳມູນ ໄຊມະນີ
ເບີໂທຕິດຕໍ່: 020 55114809

ຄວາມເປັນມາ:
ບັນຫາຫຍ້າເກີດໃນນາເຂົ້າ ແມ່ນບັນຫາທີ່ຊາວນາທຸກຄົນຈະຕ້ອງໄດ້ພົບພໍ້. ການເສຍຫຍ້າແມ່ນໜ້າທີ່ຂອງແມ່ຍິງເຊິ່ງຕ້ອງໃຊ້ແຮງງານ ແລະ ເວລາຫຼາຍ. ຊາວນາພະຍາຍາມທີ່ຈະແກ້ໄຂບັນຫາດັ່ງ 
ກ່າວນັ້ນ ດ້ວຍການນຳໃຊ້ຢາຂ້າຫຍ້າ. ເຖິງຢ່າງໃດກໍ່ຕາມ ການນຳໃຊ້ຢາດັ່ງກ່າວແມ່ນໄດ້ສົ່ງຜົນກະທົບຕໍ່ກັບສຸຂະພາບຂອງຄົນເຮົາ ແລະ ສິ່ງແວດລ້ອມ. 

ຊາວນາທີ່ແຂວງວຽງຈັນ ໄດ້ພັດທະນາເຕັກນິກໃໝ່ໃນການປູກເຂົ້າເຊິ່ງເອີ້ນວ່າ ìນາເມຍງາມî ເຊິ່ງເປັນວິທີທີ່ສາມາດກຳຈັດຫຍ້າໂດຍບໍ່ໄດ້ນຳໃຊ້ຢາຂ້າຫຍ້າ. ເຕັກນິກນີ້ແມ່ນພາຍຫຼັງຫວ່ານເຂົ້່າ 60 ວັນ 
ແມ່ນຈະໃຊ້ຈັກຕັດຫຍ້າຕັດເຂົ້າທີ່ປົ່ງຂຶ້ນພ້ອມກັບຫຍ້ານັ້ນຖິ້ມ. ຕົ້ນເຂົ້າທີ່ປູກແມ່ນໃຫ້ຈົ່ງໄວ້ສູງຈາກພ້ືນດິນ 20-30 ຊັງຕີແມັດ. ການໃຊ້ຈັກຕັດນີ້ແມ່ນເຮັດໃຫ້ຫຍ້າຕາຍ ແລະ ເຂົ້່າທີ່ປົ່ງຂຶ້ນໃໝ່ກໍ່ຈະແຂງ 
ແຮງດີກວ່າເກົ່າ.  ລະບົບດັ່ງກ່າວນີ້ແມ່ນມີຄວາມສຳຄັນຕໍ່ການຫຼຸດຜ່ອນແຮງງານ, ບໍ່ມີຜົນກະທົບຕໍ່ສິ່ງແວດລ້ອມ, ແລະ ທັງເປັນການເພີ່ມສະມັດຖະພາບການຜະລິດ. 

ìເຫດຜົນທີ່ເປັນຫຍັງ ເມຍຈິ່ງງາມ ກໍ່ຍ້ອນວ່າ ລາວບໍ່ຕ້ອງໄດ້ໄປວຽກຫຍັງຢູ່ທົ່ງນາແລ້ວ ແລະ ລາວກໍ່ມີເວລາໄປເບິ່ງແຍງແຕ່ງຕົວເອງໃຫ້ງາມî. ທ່ານ ຄຳມູນ ປະທານເຄືອຂ່າຍຊາວກະສິກອນລາວ ແລະ 
ຫົວໜ້າກຸ່ມຜະລິດແນວພັນເຂົ້້າບ້ານແຈ້ງ ໄດ້ອະທິບາຍຕື່ມ. 

ການນຳໃຊ້ເຕັກນິກໃໝ່ນີ້ບໍ່ພຽງແຕ່ເຮັດໃຫ້ແມ່ຍິງງາມແລ້ວ ແຕ່ມັນຍັງຊ່ວຍເຮັດໃຫ້ການເກັບກ່ຽວເຂົ້າງາມຂຶ້ນກວ່າເກົ່າຫຼາຍ.

ສະຖານະພາບ: 
ເຕັກນິກນີ້ແມ່ນໄດ້ທົດລອງຢູ່ທີ່ແຂວງວຽງຈັນນັບແຕ່ປີ 2016.

ໂຄງການ MTCP2 ໄດ້ສະໜັບສະໜູນກຸ່ມຜະລິດແນວພັນເຂົ້າບ້ານແຈ້ງ ປະຕິບັດການຄົ້ນຄວ້າແບບມີສ່ວນຮ່ວມກັບສະມາຊິກ ແລະ ເສີມຂະຫຍາຍວຽກງານການສົ່ງເສີມຊາວນາຊາວສວນ ໂດຍສຸມ 
ໃສ່ອົງການຈັດຕັ້ງຊາວກະສິກອນຂອງເຄືອຂ່າຍຊາວກະສິກອນລາວ.    

ຄຸນລັກສະນະ ນະວັດຕະກຳ: 
ຕົ້ນທຶນການຜະລິດເຂົ້້າແມ່ນສູງກວ່າໃນອະດີດ ເນື່ອງຈາກວ່າຕົ້ນທຶນຄ່າຈ້າງແຮງງານແມ່ນສູງ, ເຊິ່ງເຮັດໃຫ້ກຳໄລຈາກການຜະລິດແມ່ນຕ່ຳ, ສົ່ງຜົນໃຫ້ຊາວນາຫຼາຍຄົນຕ້ອງຍອມຢຸດເຊົາການປູກເຂົ້າ. 
ເຕັກນິກນີ້ຊ່ວຍຫຼຸດຜ່ອນຄ່າໃຊ້ຈ່າຍໃນການຜະລິດ ເພາະໃນການຂະບວນການໆຜະລິດເຂົ້າແມ່ນມັນຊ່ວຍຫຼຸດຜ່ອນການໃຊ້ແຮງງານລົງ.  
ນອກຈາກນັ້ນ, ການປູກເຂົ້າເປັນວຽກປະຈຳຂອງແມ່ຍິງ. ການຫຼຸດຜ່ອນໃນຂະບວນການປູກເຂົ້າກໍ່ເປັນສິ່ງໜຶ່ງທີ່ຊ່ວຍໃນການປົດປ່ອຍໃຫ້ແມ່ຍິງໄດ້ອອກຈາກທົ່ງໄຮ່ທົ່ງນາ ເຮັດໃຫ້ພວກເຂົາເຈົ້າມີໂອ 
ກາດໄດ້ຮັບການສຶກສາ, ມີການຫາລາຍໄດ້ເພີ່ມ ແລະ ມີເວລາເບິ່ງແຍງໂຕເອງ.

ຜົນຮັບ: 
ເຕັກນິກນີ້ແມ່ນໄດ້ລິເລີ່ມຂຶ້ນທີ່ກຸ່ມຜະລິດແນວພັນເຂົ້າບ້ານ ແຈ້ງໃນປີ 2016. ໂດຍການເຂົ້າຮ່ວມຂອງຊາວນາ 7 ຄອບ ຄົວມີເນື້ອທີ່ນາທັງໝົດ 30 ເຮັກຕາ. ເຄືອຂ່າຍຊາວກະສິກອນລາວໄດ້ຈັດການ 
ທັດສະນະສຶກສາໃຫ້ແກ່ກຸ່ມຊາວກະສິກອນອື່ນໆ ທີ່ບ້ານແຈ້ງ. ຫຼັງຈາກນັ້ນ, ເຕັກນິກດັ່ງກ່າວນີ້ແມ່ນໄດ້ເສີມຂະຫຍາຍກວ້າງອອກໄປສູ່ສະມາຊິກຂອງເຄືອຂ່າຍຊາວກະສິກອນລາວ ທີ່ແຂວງຊຽງຂວາງ, 
ບໍລິຄຳໄຊ ແລະ ຈຳປາສັກ.

